
Adhbhar na Dreuchd 
 
Tha dleastanasan cudromach aig an Neach-ghleidhidh a thaobh a bhith a’ dèanamh 
cinnteach gu bheil àrainneachd shàbhailte, thèarainte agus thaiceil ann do dh’oileanaich, 
luchd-tadhail agus luchd-obrach air feadh àrainn na Colaiste. Tha an Neach-gleidhidh ann 
mar a’ chiad neach ris am bruidhinn daoine taobh a-muigh uairean obrach àbhaisteach, ma 
dh’èireas suidheachadh-èiginn no suidheachadh co-cheangailte ri obair na Colaiste no math 
nan oileanach, agus nì iad cinnteach gun tèid dèiligeadh ri suidheachadh no cùis sam bith no 
gum faighear taic nuair a bhios sin a dhìth. 
 
Tha e mar dhleastanas air an neach-dhreuchd sùil a chumail air an àrainn taobh a-muigh 
uairean obrach àbhaisteach, toglaichean is goireasan a dhèanamh tèarainte, agus dèanamh 
cinnteach gun coileanar poileasaidhean na Colaiste agus riatanasan slàinte is sàbhailteachd, 
agus tha e mar dhleastanas orra dèiligeadh ri tachartasan eile leithid rabhadh-teine, ma 
dh’fheumas daoine na toglaichean fhàgail, suidheachaidhean-èiginn meidigeach no cùisean 
èiginneach eile. Bidh an Neach-gleidhidh ag obair gu dlùth còmhla ri luchd-obrach 
Seirbheisean nan Oileanach, sgioba na h-Oighreachd agus roinnean eile dhen Cholaiste gus 
taic a chumail ri math nan oileanach agus gus cuideachadh le bhith a’ dèanamh cinnteach 
gun tèid an àrainn a ruith gu h-èifeachdach. 
 
A thuilleadh air dleastanasan an neach-ghleidhidh, tha cothrom ann dleastanasan eile a 
ghabhail os làimh tron latha mar phàirt de Sgioba na h-Oighreachd is na h-Obrach Càraidh, 
far am biodh tu a’ cuideachadh le gleidheadh is obair na h-àrainne tro dhiofar ghnìomhan 
obrach, gleidhidh agus obair co-cheangailte ris na goireasan. 
 
Uairean obrach 
 
Tha dà sheòrsa dleastanais ann co-cheangailte ris an dreuchd seo: “dleastanasan obrach” 
agus “dleastanasan a thaobh a bhith air faire-ghairm”. 
 
Nuair a bhios an Neach-gleidhidh air a’ chlàr-ama obrach, bidh aca ri bhith air faire-ghairm 
bho 5f gach latha gu 9m an ath latha. San ùine sin, feumaidh an Neach-gleidhidh a bhith ri 

fhaotainn gus dèiligeadh ri tachartasan, suidheachaidhean-èiginn no cùisean eile ris am 
feumar dèiligeadh. 
  
Mar phàirt dhen ùine aca air faire-ghairm, bidh aig an Neach-ghleidhidh ri dleastanasan a 
choileanadh a thaobh a bhith a’ dèanamh cinnteach gu bheil àrainn na Colaiste tèarainte. 
Mar phàirt dhe sin bidh iad a’ glasadh nan toglaichean agus a’ coileanadh dhleastanasan eile. 
 
Bidh na dleastanasan air an roinn a rèir clàr-ama obrach com-pàirteach agus bidh aig daoine 
ri bhith air faire-ghairm air an oidhche, air feadh na h-oidhche agus aig an deireadh-
sheachdain aig amannan. 
 
Mar phàirt riatanach dhen dreuchd, feumaidh an neach-dreuchd fuireach san àite-fuirich a 
gheibh iad air an àrainn agus fuireach air an àrainn nuair a bhios iad a’ coileanadh 
dleastanasan a' chlàir-ama obrach gus dèanamh cinnteach gu bheil iad ann gus dèiligeadh ri 
cùisean co-cheangailte ri math nan oileanach, suidheachaidhean-èiginn agus tachartasan eile 
a dh’fhaodadh èirigh. 
 
Prìomh Dhleastanasan 
 

• A bhith “a’ coileanadh dhleastanasan obrach” air an àrainn rè nan uairean obrach 
ainmichte. 

• A bhith “air faire-ghairm” airson nan uairean a thèid a chomharrachadh. 
• A’ chiad neach ris am bruidhinn luchd-tadhail nuair a bhios tu air a’ chlàr-ama obrach 

airson sin. 
• A’ dèiligeadh ri cùisean co-cheangailte ri math nan oileanach taobh a-muigh uairean 

obrach àbhaisteach, a’ dèiligeadh riutha ann an dòigh fhreagarrach agus a’ sireadh 
comhairle is taic bho luchd-obrach Seirbheisean nan Oileanach no luchd-obrach eile 
nuair a bhios sin a dhìth. 

• A’ chiad neach ris am bruidhinn daoine ma dh’èireas suidheachadh-èiginn taobh a-
muigh nan uairean obrach àbhaisteach, a’ gabhail a-steach dhleastanasan leithid a’ 
dèiligeadh ri rabhadh-teine, a’ co-òrdanachadh mar a dh’fhàgas daoine toglaichean 
ann an èiginn agus a’ cumail ri modhan-obrach èiginn. 

• A’ cur air adhart agus a’ cur taic ri àrainneachd chòmhnaidh is ionnsachaidh 
shàbhailte, shuimeil agus thaiceil, agus a’ dèanamh cinnteach gun coileanar 
poileasaidhean, modhan-obrach agus riaghailtean-còmhnaidh na Colaiste. 

• A’ toirt taic ciad chobhair èiginneach do dh’oileanaich, luchd-obrach agus luchd-
tadhail nuair a bhios feum air sin. 

• A’ dràibheadh charbadan na Colaiste a rèir riaghailtean na Colaiste. 
• A’ dèanamh cinnteach gu bheil toglaichean is goireasan na Colaiste tèarainte nuair a 

bhios tu a’ coileanadh nan dleastanasan obrach agad, agus a’ dèanamh cinnteach gun 
leanar na modhan-obrach freagarrach a thaobh a bhith a’ glasadh thoglaichean agus a 
bhith a’ dèanamh cinnteach gum faigh daoine a-mach à agus a-steach a thoglaichean 
mar a bu chòir. 

• A’ seòrsachadh, a’ sgaoileadh agus a’ lìbhrigeadh post taobh a-staigh na Colaiste agus 
nithean eile eadar toglaichean na Colaiste nuair a bhios feum air sin. 

• A’ toirt taic dhan Sgioba Chàraidh le diofar ghnìomhan obrach àbhaisteach, leithid 
bun-obair ghleidhidh is chàraidh, ath-chuairteachadh agus dleastanasan a thaobh 
sgudal, agus a’ cur sheòmraichean is ghoireasan air dòigh airson cho-labhairtean, 
choinneamhan agus thachartasan. 

• A’ coileanadh gach poileasaidh is modh-obrach aig a’ Cholaiste a thaobh Slàinte is 
Sàbhailteachd, ag innse mu chunnartan, uireasbhaidhean, tachartasan agus draghan 
sam bith eile a th’ agad a thaobh slàinte is sàbhailteachd gun dàil. 

• Ag obair còmhla ri Ceannard na h-Oighreachd is nan Seirbheisean, Ceannard na h-
Aoigheachd agus luchd-obrach Seirbheisean nan Oileanach, agus còmhla ri luchd-
obrach eile, a thaobh chùisean co-cheangailte ri math nan oileanach, àiteachan-
fuirich agus obair na h-àrainne. 

• A’ frithealadh agus a’ cur crìoch air gach cùrsa trèanaidh a dh’fheumas tu airson na 
dreuchd, leithid Ciad Chobhair san Àite-obrach, Ciad Chobhair airson Slàinte-inntinn 
agus cùrsaichean trèanaidh riatanach eile, agus a’ dèanamh cinnteach gu bheil na 
teisteanasan as ùire agad. 

• A’ coileanadh dhleastanasan rianachd is clàraidh co-cheangailte ris an dreuchd, leithid 
a’ cumail chlàran ceart de thachartasan, draghan co-cheangailte ri math dhaoine, 
cùisean càraidh agus gnìomhan a rinneadh. 

• Ma thèid aontachadh, bidh thu a’ coileanadh dhleastanasan tron latha mar phàirt dhe 
Sgioba na h-Oighreachd is na h-Obrach Càraidh, agus thu a’ cuideachadh le obair 
ghleidhidh, chàraidh is obair eile airson toglaichean, làrach agus goireasan na Colaiste. 

• A’ coileanadh dhleastanasan reusanta sam bith eile a tha freagarrach airson ìre agus 
uallaichean na dreuchd, agus a thèid iarraidh ort a choileanadh le luchd-stiùiridh. 

 
Comasan an Neach-obrach 
 
 
 Riatanach Comasan a bhiodh nam 

buannachd 
Teisteanasan is 
trèanadh proifeiseanta 
no dreuchdail 

Deònach gach seòrsa trèanaidh a 
tha dhìth airson na dreuchd a 
dhèanamh, leithid Ciad Chobhair 
agus Ciad Chobhair airson Slàinte-
inntinn 
 

Làn Chead-dràibhidh dligheach 
 
Teisteanas airson Ciad Chobhair 
san Àite-obrach agus teisteanas 
airson Ciad Chobhair airson 
Slàinte-inntinn 
 

Eòlas is Sgilean  
 
 
 
 
 

Sàr sgilean conaltraidh 
labhairteach 
 
Comasach air a bhith ag obair air 
do cheann fhèin agus air co-
dhùnaidhean ciallach a dhèanamh 

Eòlas air laghan slàinte is 
sàbhailteachd 
 



 

 
 

TUAIRISGEUL OBRACH 
 

 
 

gun dlùth stiùireadh 
 
Comasach air a bhith ag obair gu 
h-èifeachdach mar phàirt de 
sgioba agus air deagh dhàimhean 
obrach a chumail suas 
 
Comasach air dèiligeadh gu 
bàidheil, gu dìomhair agus gu 
proifeiseanta ri diofar dhaoine 
agus shuidheachaidhean 
 
Deagh sgilean rianachd is clàraidh 
 
Deònach Gàidhlig ionnsachadh 
agus a bhith ag obair ann an 
àrainneachd Ghàidhlig 
 
Mothachail air agus tuigse agad 
air cùisean co-cheangailte ri Co-
ionannachd is Eugsamhlachd 
 

Eòlas Obrach Eòlas agad air a bhith ag obair gun 
mòran stiùiridh 
 
Eòlas agad air a bhith a’ dèiligeadh 
ri tachartasan, gearanan no 
suidheachaidhean ris nach robh 
dùil 
 

Eòlas air obair chàraidh 
bhunasach, obair luchd-aire no 
obair far a bheilear a’ cumail taic 
ri goireasan is toglaichean 
 
 

 
 
Uairean gach Seachdain  
Bithear ag obair a rèir clàr-ama obrach com-pàirteach san dreuchd seo, agus thathar an dùil 
gum bi thu ag obair a rèir a’ phàtrain seo, còig latha ag obair agus trì latha dheth, no còig 
latha ag obair agus ceithir latha dheth. Nuair a bhios an Neach-gleidhidh air a’ chlàr-ama 
obrach, bidh iad a’ coileanadh dhleastanasan obrach agus a’ gabhail dhleastanasan os làimh a 
thaobh a bhith air faire-ghairm eadar 5f is 9m, agus mar phàirt de sin bidh iad ag obair aig an 
deireadh-sheachdain uaireannan. Ma thèid aontachadh, bidh cothrom ann dhan neach-
dhreuchd uairean a bharrachd a dhèanamh tron latha mar phàirt dhe Sgioba na h-
Oighreachd is na h-Obrach Càraidh, agus thu a’ cuideachadh le obair ghleidhidh, chàraidh is 
obair eile airson toglaichean, làrach agus goireasan na Colaiste. 

Fòrladh Bliadhnail 
35 làithean, a’ gabhail a-steach làithean-saora poblach. Feumaidh tu pàirt de na làithean-
saora agad a chleachdadh nuair a bhios a’ Cholaiste dùinte aig àm na Nollaige. 
Peinnsean:  
Tha sgeama peinnsein aig a’ Cholaiste sam faod a h-uile neach-obrach ballrachd a ghabhail. 
 


